
Lé revenan dé la ToO

Cin ke ye voua vo raconta sé passo
a Sasson y a pa gran tin. On desae ver
no, ke tsako dessando intre onje eure a
mie-ni, dé z’ame in pena fasivon la pro-
 cechon intre la T6 e la vieye yaese (1’an-
' cienne église) in tsantin e in preyin. Asse

bin a hle eure nyon n’usave ala in cé
indrae.
E portin on abetin di mayin, Piero
' Barguéran, on t6 solido gaya inprontave
'n’inporte kan lo tsemin ke londze la Té6
son s’inkieta de cin ke povive bin se
 passa.

Cognessan lé z’abetude de noutr’omo,
onna binda de dzeveno l'on te pa décido
de ya fire onna croye farce. On sartin
dessando, ta din la veya, y l'on aparchu
Piéro ke saera atardo a la pinta dévan
de prindre la grinpaye po ala ver yui.
Su lo cou, I'on décido dé metre in con-
tinin a esécuchon lo to. Tsakon avive
proparo on linfoue (drap de lit) a onna
tsandela. Avoui cin y se son rindu vé la
T6. Y fasive ni naere (nuit noire). Kan
I’on avoui ke Piéro vegneve in tsanteronin,
y l'on vito ju fi de s’afobla di linfoue,
d’avia le tsandela, de se metre in fela
e dée veni ba pe lo vayon (sentier) in
tsantin in latin le letaniye pinsin essar-
vadge (épouvanter) noutro luron.

Kan la binda fu a karké pa, noutre
omo sin la mindra émochon pose la be-
nita (hotte) pe téra in desin: « Leé mo
n’on jami fi de mau y vivin » é se metu
a le tsanpeye (chasser) a cou de cayou.

Sin démanda lé reste, cognesan noutro
gaya, y se son metu a dégarpir vintro a
tera lo tsemin di veladzo, sin arada
darae € se son bin ouardo de raconta sin
ke leu z’e arevo.

Fo ta pa ke lo dessando d’apri, Piero
le z’a trovo din la mima pinta intrin de
fire le malin e de se fotre de yui. Lo mi
trankilamin di mondo y leu z'a de:
« Adon volae-vo intreyée (recommencer)
sta ni, mi sade - vo ke sere pa la moma
conta, vo peude itre suiro ». « L’on bin
fi simblin de rin conprindre mi di cé dzo,
a Sasson on a pami avoui parla di reve-
nan de la To.

(Patois de Saxon.) Lodel.

